
ԳՈՒՅՔ ՄԱՍՆԱՎՈՐԵՑՆԵԼՈՒ ՄԱՍԻՆ
Հիմք ընդունելով <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ, 16-րդ և 21-րդ հոդվածները և Հայաստանի Հանրապետության կառավարության 2009 թվականի հունվարի 8-ի N 26-Ն որոշումը` Հայաստանի Հանրապետության կառավարությունը ո ր ո շ ու մ է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանն՝ իր տնօրինության <<Շենկառ>> փակ բաժնետիրական ընկերության լուծարումից հետո  մնացած անշարժ գույքը՝ ք. Երևան, Շենգավիթ համայնք, Արշակունյաց պողոտա թիվ 278/8 հասցեում գտնվող վարչական շենքի (այսուհետ՝ շենք) 6-րդ հարկի 177,9 քմ տարածքը (այսուհետ` գույք) /որից 132,9 քմ-ը՝ սեփականություն, 45 քմ-ը՝ ընդհանուր սեփականություն/  մասնավորեցնել դասական աճուրդով:

2.  Սահմանել 

1)  գույքի՝ Հայաստանի Հանրապետության կառա​վա​րու​թյա​ն 1998 թվականի մարտի 27-ի N 209 որոշմամբ սահմանված կարգով 2014 թվականի ապրիլի 16-ին գնահատված արժեքը և մեկնարկային գինը՝ 14 645 000 դրամ.

2) որ աճուրդի հաղթողին է մասնավորեցվում նաև օգտագործման և սպասարկման համար շենքին հատկացված հողամասից գույքին համապատասխան բաժնեմասը՝ 3.2 քմ, ընդհանուր բաժնային սեփականության իրավունքով՝ 14 480 դրամ կադաստրային արժեքով: 

3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն 15 օր առաջ մամուլում կամ զանգվածային լրատվության այլ միջոցներով հրապարակել, ինչպես նաև www.azdarar.am կայքում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին.

3) աճուրդի հաղթողի (այսուհետ` գնորդ) կողմից առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված 66 696 դրամի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

4. Աճուրդի մասնակցության նախավճարը սահմանվում է աճուրդով մասնավորեցման ենթակա գույքի մեկնարկային գնի 5 տոկոսի չափով: Գնորդի կողմից մուծված նախա​վճարը ներառվում է առաջարկվող գնի մեջ:
5. Սահմանել, որ գնորդը գույքի վաճառքի գումարը վճարում է աճուրդի արձա​նա​գրու​թյունն ստորագրվելու օրվանից 10-օրյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապե​տու​թյան պետա​կան բյուջե, 30 տոկոսը` Երևանի համայնքի՝  այդ նպատակով բացված հատուկ հաշվին, իսկ հողամասի կադաստրային արժեքը` մեկամսյա ժամկետում՝ Հայաստանի Հանրապետության կառավարությանն առընթեր պետական գույքի կառավարման վարչության անվամբ բացված <<Շենքերի և շինու​թյունների օտարման գործընթացում պետական սեփականություն հանդիսացող հողամասերի օտարումից մուտքեր>> հաշվեհամարին:

ՏԵՂԵԿԱՆՔ-ՀԻՄՆԱՎՈՐՈՒՄ
	1. «Գույք մասնավորեցնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	Հաշվի առնելով, որ «Շենկառ» ՓԲԸ-ի լուծարումից հետո մնացած անշարժ գույքի պահպանման համար անհրաժեշտ են ֆինանսական միջոցներ, անհրաժեշտություն է առաջացել ընկերության լուծարումից հետո մնացած գույքը ներկայացնել մասնավորեցման:

	2.
	 Ընթացիկ իրավիճակը և խնդիրները

	
	«Շենկառ» ՓԲԸ-ն ընդգրկված է եղել պետական գույքի մասնավորեցման ծրագրում /ծածկագիր՝ 80228/ և լուծարվել է 21.07.2011 թվականի թիվ 997-Ա որոշման համաձայն: 

«Շենկառ» ՓԲԸ-ի լուծարումից հետո մնացած անշարժ գույքն իրենից ներկայացնում է ք. Երևան, Շենգավիթ համայնքի Արշակունյաց պողոտայի վերջնամասում, <Էրեբունի> օդանավակայան չհասած, թիվ 278/8 հասցեում գտնվող 8 հարկանի վարչական շենքի 6-րդ հարկի 177,9 քմ ընդհանուր մակերեսով տարածք, որից 45 քմ-ը հանդիսանում է համատեղ սեփականություն /համասեփականատեր՝ Մեդորա Հարությունյան/:   Շենքի օգտագործման և սպասարկման համար անհրաժեշտ հողամասը կազմում է 0.04735 հա /համասեփականատերեր՝ «Արգոն» ԲԲԸ և Մեդորա Հարությունյան/ և գտնվում է տարածագնահատման 7-րդ գոտում, որտեղ 1քմ հողի կադաստրային արժեքը կազմում է 4524 ՀՀ դրամ: Գույքին համապատախսան հողամասի բաժնեմասը կազմում է 3.2 քմ /0,04735 հա ընդհանուր մակերեսով սպասարկող հողամասի 177.9/26432 բաժնեմասը/ /անշարժ գույքի սեփականության իրավունքի գրանցման վկայական N 2358723 (08.07.2009թ.)/:
Տարածքը, ըստ գնահատման հաշվետվության, գտնվում է ոչ բարվոք վիճակում:

Գույքի գնահատումը կատարվել է 2014 թվականի ապրիլի 16-ի դրությամբ, գնահատված արժեքը կազմել է 14 645 000 դրամ, ընդ որում համատեղ սեփականություն հանդիսացող 45 քմ մակերեսով տարածքը գնահատվել է ընդհանուր տարածքի 1 քմ-ի արժեքի 50 %-ի չափով:

Առաջարկվում է գույքը ներկայացնել մասնավորեցման դասական աճուրդով՝ մեկնարկային գինը սահմանելով գնահատված արժեքի 100%-ի չափով:

	3.
	Տվյալ բնագավառում իրականացվող քաղաքականությունը 

	
	----------------------------------------------

	4.
	Կարգավորման նպատակը և բնույթը 

	
	Լուծարված ընկերության լուծարումից հետո մնացած գույքի պահպանման ծախսերից ազատվելը և մասնավորեցման ճանապարհով պետական բյուջեի մուտքերի ապահովումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԿԱ պետական գույքի կառավարման վարչության պետական գույքի կառավարման քաղաքականության վարչության կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում:  

	7.
	 Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Գույք մասնավորեցնելու մասին» ՀՀ կառավարության որոշման նախագծի ընդունման կապակցությամբ նախատեսվում է պետական և տեղական ինքնակառավարման մարմինների բյուջեներում եկամուտների ավելացում:


	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ/ քննարկումներին

	
	 --------

	3.
	Այլ տեղեկություններ

	
	--------


	5. Ամփոփաթերթ նախագծի վերաբերյալ ստացված դիտողությունների և առաջարկությունների վերաբերյալ  

	Առարկության, առաջարկության հեղինակը 
	Առարկության, առաջարկու-թյան ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն


	Կատարված 

Փոփոխու-թյունները

	ՀՀ ֆինանսների նախարարություն
	06.08.2014թ.

թիվ 01/11-1/11408-14
	Դիտողություններ և առաջարկություններ չունեն:
	-
	-

	ՀՀ ԿԱ ԱԳԿ պետական կոմիտե
	11.08.14թ.

թիվ ՄՍ/7.2/5256-14
	Դիտողություններ և առաջարկություններ չունեն:
	-
	-

	ՀՀ արդարադատության նախարարությում
	22.08.2014թ.

թիվ 02/6090-14
	Դիտողություններ և առաջարկություններ չունեն
	-
	-




















